
				এই পাতাটির মুদ্রণ সংশোধন করা প্রয়োজন। 
Ե-Հ ধৰ্ম্মবিজ্ঞান ।
রহিয়াছেন। কিছুতেই কখন আপনাদের প্রকৃতিকে পরিবর্তিত করিতে পারে না, কখন করিবেও না। এই যে সব ধারণা, যে—আমি অপূর্ণ, আমি নর, আমি নারী, আমি পাপী, আমি মন, আমি চিন্তা করিয়াছি, আর চিন্তা করিব— এই সমুদয়ই ভ্রমমাত্র। আপনি কখনই চিন্তা করেন না, আপনার কোন কালে দেহ ছিল না, আপনি কোন কালে অপূর্ণ ছিলেন না। আপনি এই ব্ৰহ্মাণ্ডের আনন্দময় প্রভু। যাহা কিছু আছে বা হইবে, আপনি তৎসমুদয়ের সর্বশক্তিমান নিয়ন্তা—এই সূৰ্য্য চন্দ্র তারা পৃথিবী উদ্ভিদ, এই আমাদেরজগতের প্রত্যেক অংশের— মহান শাস্ত। আপনার শক্তিতেই সূৰ্য্য কিরণ দিতেছে, তারাগণ তাহাদের প্রভা বিকীরণ করিতেছে, পৃথিবী স্বন্দর হইয়াছে। আপনার আনন্দের শক্তিতেই সকলে পরস্পর পরস্পরকে ভালবাসিতেছে ও পরস্পরের প্রতি আকৃষ্ট হইতেছে। আপনিই সকলের মধ্যে রহিয়াছেন, আপনিই সর্ববস্বরূপ। কাহাকে ত্যাগ করিবেন, কাহাকেই বা গ্রহণ করিবেন ?—আপনিই সমুদয় । যখন এই জ্ঞানের উদয় হয়, তখন মায়ামোহ তৎক্ষণাৎ উড়িয়া ষায় ।
আমি একবার ভারতের মরুভূমিতে ভ্রমণ করিতেছিলাম। আমি এক মাসের উপর ভ্রমণ করিয়াছিলাম, আর প্রত্যহই আমার সম্মুখে অতিশয় মনোরম দৃশ্বসমূহ—অতি স্বন্দর স্বন্দর বৃক্ষ হ্রদাদিদেখিতে পাইতাম। । একদিন আমি অতিশয় পিপাসাৰ্ত্ত হইয় একটা হ্রদে জলপান করিব ইচ্ছা করিলাম। কিন্তু যেমন হ্রদের দিকে অগ্রসর হইয়াছি, অমনি উহা অন্তর্ধিত হইল। তৎক্ষণাৎ

